
shukrakavacham

શુક્રકવચમ્

શ્રીગણેશાય નમઃ ।
ૐઅસ્ય શ્રીશુક્રકવચસ્તોત્રમન્ત્રસ્ય ભારદ્વાજ ઋષિઃ ।
અનુષ્ટુપ્છન્દઃ  । શ્રીશુક્રો દેવતા ।
શુક્રપ્રીત્યર્થે જપે વિનિયોગઃ॥
મૃણાલકુન્દેન્દુપયોજસુપ્રભં પીતામ્બરં પ્રસૃતમક્ષમાલિનમ્ ।
સમસ્તશાસ્ત્રાર્થવિધિં  મહાન્તં ધ્યાયેત્કવિં  વાઞ્છિતમર્થસિદ્ધયે॥ ૧॥
ૐ શિરો મે ભાર્ગવઃ પાતુ ભાલં પાતુ ગ્રહાધિપઃ ।
નેત્રે દૈત્યગુરુઃ પાતુ શ્રોત્રે મે ચન્દનદ્યુતિઃ॥ ૨॥
પાતુ મે નાસિકાં કાવ્યો વદનં દૈત્યવન્દિતઃ ।
વચનં ચોશનાઃ પાતુ કણ્ઠં શ્રીકણ્ઠભક્તિમાન્॥ ૩॥
ભુજૌ તેજોનિધિઃ પાતુ કુક્ષિં   પાતુ મનોવ્રજઃ ।
નાભિં  ભૃગુસુતઃ પાતુ મધ્યં પાતુ મહીપ્રિયઃ॥ ૪॥
કટિં  મે પાતુ વિશ્વાત્મા ઊરૂ મે સુરપૂજિતઃ ।
જાનું જાડ્યહરઃ પાતુ જઙ્ઘે  જ્ઞાનવતાં વરઃ॥ ૫॥
ગુલ્ફૌ ગુણનિધિઃ પાતુ પાતુ પાદૌ વરામ્બરઃ ।
સર્વાણ્યઙ્ગાનિ  મે પાતુ સ્વર્ણમાલાપરિષ્કૃતઃ॥ ૬॥
ય ઇદં કવચં દિવ્યં પઠતિ શ્રદ્ધયાન્વિતઃ ।
ન તસ્યજાયતે પીડા ભાર્ગવસ્ય પ્રસાદતઃ॥ ૭॥
॥ ઇતિ શ્રીબ્રહ્માણ્ડપુરાણે શુક્રકવચં સમ્પૂર્ણમ્॥

